
PREDMET 5: 
POSLOVNO PRАVO I POREZI

I - TEST PITАNjА

1) Fizičko licu može prestati svojstvo člana u društvu sa ograničenom odgovornošću, između ostalog, i u slučaju: 
a) osnivanja novog društva.  
b) prodajom dijela svog udjela u društvu.
c) istupanja iz opravdanih razloga.
d) konverzijom potraživanja u udio.

2) Prenos udjela člana društva sa ograničenom odgovornošću trećem licu (koje nije član društva) ukoliko nije drugačije određeno osnivačkim aktom ili ugovorom članova društva je: 
a) zabranjen.
b) slobodan uz pravo preče kupovine društva i članova društva.
c) slobodan uz pravo preče kupovine članova društva.
d) slobodan uz pravo trćih lica na kupovinu udjela.

3) Fizičko ili pravno lice je obavezno da objavi ponudu za preuzimanje akcionarskog društva u slučaju sticanja:
a) 30 % akcija sa pravom glasa tog društva.
b) 25 % akcija sa pravom glasa tog društva.
c) 15 % akcija sa pravom glasa tog društva.
d) 33 % akcija sa pravom glasa tog društva.
e) ništa od navedenog.

4) Privredno društvo može otkazati prokuru:
a) Nakon isteka roka od godinu dana.
b) nakon isteka roka od tri godine. 
c) prokura je neopoziva.
d) u svako doba.

5) Zastupnik kod ugovora o trgovinskom zastupanju (agenturi) u pravnom prometu nastupa:
a) U ime i za račun svog nalogodavca.
b) U svoje ime a za račun nalogodavca. 
c) U svoje ime i za svoj račun.
d) ništa od navedenog.

6) 
Stečajni sudija će obustaviti stečajni posupak:
a) Kada se utvrdi da je od otvaranja stečaja proteklo više od 5 godina.
b) Kada povjerioci odluče da prodaju svu imovinu stečajnog dužnika i dogovore cijenu te transakcije.
c) U slučaju kada vlasnivi i zaposleni daju pismene izjave da će putem internog dioničarstva i emisijom novih akcija obezbijediti sredstva za izmirenje svih dugova koji su evidentirani kod stečajnog sudija. 
d) Zbog nedostatka stečajne mase, naknadnog nestanka stečajnih razloga ili saglasnošću stečajnih povjerilaca.

7) Porez na dobit je porez koji plaćaju:
a) društvene organizacije koje obavljaju poslovnu djelatnost.
b) privredna društva i drugi privredni subjekti koji ostvaruju višak rashoda nad prihodima.
c) privredna društva, drugi pravni subjekti i izdvojene poslovne jedinice privrednih društava – nerezidenta, koje obavljanjem djelatnosti ostvaruju dobit. 
d) privredni subjekti koji su osnovani kao društva lica i koji prodajom robe i usluga na tržištu ostvare dohodak.

8) Poreski kredit po osnovu poreskog gubitka iskazanog u poreskoj prijavi moguće je iskoristiti u svrhu umanjenja poreske osnovice u budućem periodu od:
a) 3 godine.
b) 5 godina ali samo do ½ iznosa poreske osnovice u godini u kojoj se poreski kredit koristi. 
c) 5 godina.
d) ništa od navedenog.

9) Doprinosi se obračunavaju na osnovicu koju čini:
a) neto plata uvećana za porez na dohodak.
b) bruto plata u koju su pored poreza na dohodak, uključeni i doprinosi.
c) bruto plata umanjena za lični odbitak.
d) bruto plata umanjena za lični odbitak i odbitak koji pripada obvezniku na osnovu poreske kartice.

10) PDV se ne obračunava na:
a) prenos prava raspolaganja na novosagrađenim građevinskim objektima ili ekonomski djeljivim cjelinama u okviru tih objekata.
b) promet nepokretne imovine, izuzev prvog prenosa prava svojine ili prava raspolaganja novoizgrađenom nepokretnom imovinom.
c) drugi i svaki naredeni promet građevinskim objektima.
d) usluge posredovanja u prometu nepokretnosti.

11) Korporativno upravljanje se definiše kao:
a) procese revizije poslovanja privrednih društava,
b) striktno poštivanje nadležnosti pojednih organa u privrednim društvima,
c) strukture i procese za vođenje i kontrolu privrednih društava,
d) svi oblici inetrene i eksterne kontrole rada privrednih društava uključivo i postupanje državnih regulatornih tijela,

12) Rukovođenje društvom od strane direktora predstavlja:
a) dužnost stručnog postupanja uprave društva,
b) dužnost savjesnog postupanja uprave društva,
c) dužnost zakonitog postupanja uprave društva,
d) dužnost obaveze direktora društva.

13) Preferencijalne dionice moraju:
a) imati samo preferencijalna prava,
b) voditi se u posebnom registru,
c) imati istu nominalnu vrijednost i pružati ista prava njihovim imaocima,
d) mogu imati različitu nominalnu vrijednost ali uz ista prava njihovih imaoca.

14) Država se može pojaviti kao dioničar:
a) samo u javnom sektoru,
b) može kupovati dionice u svim dioničkim društvima bez obzira na porijeklo kapitala,
c) samo po odobrenju parlamentarnog tijela,
d) ne može se uopšte pojavljivati kao dioničar.

15) Član nadzornog odbora koji se nalazi u sukobu interesa treba:
a) se isključiti iz glasanja samo po pitanju kod kojeg se nalazi u sukobu 
      interesa,
b) treba se isključiti iz glasanja po svim tačkama dnevnog reda koje se nalaze na dnevnom redu te sjednice nadzornog odbora,
c) razriješiti dužnosti i članstva u nadzornom odboru,
d) „zamrznuti“ članstvo u nadzornom odboru.

16) Sukcesivno osnivanje dioničkog društva podrazumijeva:
a) uvijek javnu ponudu dionica,
b) veći broj osnivača,
c) osnivanje samo od strane domaćih subjekata prava,
d) osnivanje samo od strane javnih korporacija. 

17) Interni nadzorni organ:
a) kontroliše rad zaposlenika,
b) kontroliše rad nadzornog odbora,
c) kontroliše rad nadzornog odbora i uprave društva,
d) kontroliše poslovanje i finansijske aktivnosti društva. 

18) Odbor za reviziju u javnom preduzeću imenuje:
a) skupština društva
b) entitetska Vlada
c) nadzorni odbor
d) Organ državne revizije

19) 
U okviru zaštite prava manjine u društtvu ograničene odgovornosti manjinski članovi mogu tražiti:
a) sazivanje vanredne  sjednice skupštine društva
b) vanrednu vanjsku reviziju poslovanja
c) sazivane vanredne sjednice uprave društva
d) otkup udjela po tržišnoj vrijednosti

20) Koji je porezni period obračunavanja PDV-a:
a) radna sedmica
b) kalendarski mjesec
c) kvartalni godišnji period
d) poslovna ili fiskalna godina



II – ESEJI / ZАDАCI

Zadatak broj 1
Objasnite pojam transfernih cijena i kako one mogu uticati na visinu osnovice kod utvrđivanja poreza na dobit.  

ODGOVOR
Transfernom cijenom smatra se cijena nastala u vezi sa transakcijama sredstvima ili stvaranjem obaveza između povezanih lica.
Razlika između cijene utvrđene primjenom principa "van dohvata ruke" (tržišne cijene) i transferne cijene uključuje se u poresku osnovicu i oporezuje se. 
Npr. ako se imovina ili usluga izvršena povezanom licu proda ispod tržišne cijene, tada se poreska osnovica (oporezivi prihod) uvećava za razliku između tržišne i transferne vrijednosti transakcije. Kada se nabavka od povezanog lica izvrši po cijeni koja je viša od tržišne, tada se trošak nabavke svodi na tržišnu vrijednost, odnosno umanjuje za razliku transferne i tržišne vrijednosti transakcije. 



Zadatak broj 2
Šta se sve podrazumijeva pod prometom dobara u smislu odredbi Zakona o porezu na dodatu vrijednost?

ODGOVOR

Promet dobara je, u smislu ovog zakona, prenos prava raspolaganja na stvarima licu koje tim dobrima može raspolagati kao vlasnik. Pod dobrima se smatraju i voda, električna energija, plin, toplotna energija ili slično. Prometom dobara, u smislu ovog zakona, smatra se i:
a) prenos prava raspolaganja na dobrima uz naknadu na osnovu odluke državnog organa, organa lokalne samouprave ili na osnovu zakona;
b) isporuka dobara po ugovoru na osnovu kojeg se plaća provizija pri prodaji ili kupovini dobara;
c)  isporuka dobara na osnovu ugovora o iznajmljivanju na određeni period na 
     osnovu kupoprodajnog ugovora s odgođenim plaćanjem kojim je predviđeno da se pravo  vlasništva prenosi najkasnije otplatom posljednje rate;
d) prenos prava raspolaganja na novosagrađenim građevinskim objektima ili ekonomski djeljivim cjelinama u okviru tih objekata (u daljem tekstu: objekti);
e)  prenos poslovne imovine poreskog obveznika od strane ovlaštenog lica,  
     uključujući likvidatore, stečajne upravnike i nadzornike, osim slučajeva iz stava 2.  
     člana 7. ovog zakona;
f)   upotreba dobara poreskog obveznika u vanposlovne svrhe;
g)  razmjena dobara za druga dobra ili usluge.






6

